ՀԱՅՏԱՐԱՐՈՒԹՅՈՒՆ
հրավերի պարզաբանման մասին

Հայտարարության սույն տեքստը հաստատված է գնահատող հանձնաժողովի
 2025 թվականի հոկտեմբերի 24-ի թիվ 4 որոշմամբ և հրապարակվում է 
“Գնումների մասին” ՀՀ օրենքի 29-րդ հոդվածի համաձայն
Ընթացակարգի ծածկագիրը ՀՀ ԱՆ ԵՄԱՊՁԲ-2025/31
Առողջապահության նախարարության կողմից մարզային բժշկական կենտրոնների հագեցման համար անհրաժեշտ բժշկական սարքավորումների ձեռքբերման նպատակով կազմակերպված ՀՀ ԱՆ ԵՄԱՊՁԲ-2025/31 ծածկագրով գնման ընթացակարգի գնահատող հանձնաժողովը ստորև ներկայացնում է նույն ծածկագրով հրավերի վերաբերյալ 24.10.2025թ. ստացված հարցադրումները և դրա վերաբերյալ 24.10.2025թ. տրամադրված պարզաբանումները`

 
Հարցադրում N 1
« Հարգելի  գործընկերներ,

ՀՀ ԱՆ ԵՄԱՊՁԲ-2025/31 ծածկագրով Երկփուլ մրցույթի  հրավերի շրջանակում իրականացված փոփոխությունների արդյունքում 3-րդ չափաբաժնի (Էնդոսկոպիկ համակարգ՝ Տեսագաստրոսկոպ և տեսակոլոնոսկոպ) տեխնիկական բնութագրում կատարվել է հետևյալ փոփոխությունը․
 Գաստրոսկոպի վերջույթի շեղման անկյունները և սահմանվել է Ձախ/աջ՝ ոչ պակաս քան 90o/90o,

խնդրում եմ պարզաբանել ինչո՞վ է պայմանավորված նման փոփոխությունը։

Եկեք փաստենք, որ Գաստրոսկոպի վերջույթի ձախ/աջ շեղման անկյունը գաստրոսկոպի ամենակարևոր բնութագրիչներից է, 

Որքան մեծ է շեղման անկյունը, այնքան ավելի դժվարամատչելի հատվածներ կարող են հետազոտվել (օրինակ՝ ստամոքսի կարդինալ հատվածը կամ ստամոքսի հատակը), այն նաև հեշտացնում է վիրաբուժական միջամտությունների (բիոպսիա, հեռացում, դիսեկցիա) կատարումը ինվերսիայի պայմաններում: 

Սահմանելով նշված բնութագրիչը ոչ պակաս քան 90o/90o հնարավոր է դառնում առաջարկել տեխնոլոգիապես ավելի թույլ էնդոսկոպ,

Նշված բնութագրիչի համար առավել լավ պարամետր առաջարկող ընկերությունը ունենում է ընդհամենը 3 բալի առավելություն, այսինքն 3%, իսկ նշված շեղման անկյունով էնդոսկոպի գինը ավելի մատչելի է մոտ 30%-ով, սակայն նշված բնութագրիչը էականորեն բարդացնում է բուն բժշկական միջամտության ընթացքը, ընդհուպ մինչև բժիշկը ստիպված է լինում շեղված վիճակում էնդոսկոպը հենել ստամոքսի պատին կամ հատակին և սեղմել, որպեսզի կարողանա տեսնել այն հատվածները, որոնք անհասանելի են 90o/90o անկյունների դեպքում,

Հետևաբար,

Առաջարկում ենք նշված չափաբաժնի համար սամանել կամ նախկին պարամետրը կամ ավելի շատ բալեր տրամադրել ավելի բարձր շեղման անկյունների համար»։»
Պարզաբանում N 1 

«Հարգելի գործընկեր

Համաձայն ՀՀ կառավարության 04 մայիսի 2017թ․ N 526-Ն որոշմամբ հաստատված «Գնումների գործընթացի կազմակերպման կարգի» 22-րդ կետի՝  «Գնման առարկայի բնութագրերը և մասնակիցներին ներկայացվող որակավորման չափանիշները սահմանելիս պետք է հաշվի առնել, որ դրանց պետք է բավարարեն մեկից ավելի հնարավոր մասնակիցներ ․․․» 

Սույն ընթացակարգի 3-րդ չափաբաժնի (Էնդոսկոպիկ համակարգ՝ Տեսագաստրոսկոպ և տեսակոլոնոսկոպ) տեխնիկական բնութագրում Գաստրոսկոպի վերջույթի Ձախ/աջ շեղման անկյունների համար սահմանված էր՝ «ոչ պակաս քան 110o/110o» պահանջ, մինչդեռ տվյալ չափաբաժնով նախաորակավորված մասնակիցներից միայն մեկի առաջարկն էր համապատասխանում տվյալ ցուցանիշին։ 

Հաշվի առնելով այն հանգամանքը, որ տվյալ ընթացակարգին կարող են մասնակցել միայն նախաորակավորված մասնակիցները, օրենսդրության վերոգրյալ պահանջին համապատասխանեցնելու նպատակով կատարվել է անհրաժեշտ փոփոխություն և Գաստրոսկոպի վերջույթի Ձախ/աջ շեղման անկյունների համար սահմանվել է՝ «ոչ պակաս քան 90o/90o» պահանջ։ 

Միաժամանակ անիրատեսական ենք համարում գնման առարկա հանդիսացող Էնդոսկոպիկ համակարգի բաղկացուցիչ մասերից մեկի՝ միայն մեկ ցուցանիշի փոփոխության արդյունքում ամբողջ համակարգի գնի 30%-ով նվազելու հնարավորությունը։ ։»
Սույն հայտարարության հետ կապված լրացուցիչ տեղեկություններ ստանալու համար կարող եք դիմել 
ՀՀ ԱՆ ԵՄԱՊՁԲ-2025/31 ծածկագրով գնահատող հանձնաժողովի քարտուղար Հասմիկ Սարգսյանին:
Հեռախոս՝   (060) 80-80-03/1702    Էլեկոտրանային փոստ՝ armine.galustyan@moh.am  

ՀՀ ԱՆ ԵՄԱՊՁԲ-2025/31 ծածկագրով գնման ընթացակարգի գնահատող հանձնաժողովը

